
 

 

 

 

.ᓄᓇᕗᑦ ᑐᖓᕕᒃ ᑎᒥᖓᑦ 
CREDIT CARD POLICY 

 

ᐊᑭᓕᒃᓴᖅᑖᕈᑎᓄᑦ ᐊᑐᐊᒐᖅ 

 

ᐊᙱᖅᑕᐅᓚᐅᖅᑐᖅ ᑲᑎᒪᔨᓄᑦ ᔮᓐᓄᐃᕆ 2005  

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009 

 

I. ᑐᑭᐊᑕ ᐱᔾᔪᑎᖓ 

 

ᐅᓇ ᐊᑐᐊᒐᖅ ᐃᒪᓐᓇ ᑐᑭᖃᖅᑐᖅ ᓇᓗᓇᐃᖅᓯᒪᓗᓂ ᑕᒪᐃᑕ ᐊᐅᓚᓂᕐᒧᑦ ᐊᑭᓕᐅᑎᒃᓴᐅᔪᓄᑦ ᐊᑭᓕᒃᓴᖅᑖᕈᑎᐅᓯᒪᔪᓄᑦ 

ᕿᑉᓚᔪᑭᐊᕐᒧᑦ ᐅᑯᓄᖓ ᑎᒥᐅᔪᓄᑦ ᐃᓕᑕᕆᔭᐅᓯᒪᓪᓗᑎᒃ ᐊᑭᓕᒃᓴᖅᑖᕈᑎᑦ ᐃᓕᖓᑦᑎᐊᖅᑐᒥᑦ 

ᓇᓗᓇᐃᖅᑕᐅᓯᒪᑦᑎᐊᕆᐊᖃᖅᑐᑦ ᐊᒻᒪᓗ ᑎᑎᖅᑲᑎᒍᑦ ᓇᓗᓇᐃᔭᖅᑎᓯᒪᑦᑎᐊᕐᓗᑎᒃ ᒪᑯᓄᖓ ᐃᓕᖓᕝᕕᒃᓴᖏᓐᓄᑦ 

ᐊᓕᕆᐊᖃᖅᑐᑦ ᐃᓕᖓᔪᖏᓐᓂ ᐅᕝᕙᓘᓐᓃᑦ ᐱᓕᕆᕝᕕᐅᑉ ᑮᓇᐅᔭᖁᑎᖏᓐᓂᑦ. 

 

II. ᑐᕌᕐᕕᖏᑦ 

 

.ᐅᓇ ᐊᑐᐊᒐᖅ ᑐᕌᖅᑐᖅ ᑕᒪᐃᓐᓄᑦ ᑎᐅᔪᒧᑦ ᐃᓕᑕᕆᔭᐅᓯᒪᔪᑦ ᐊᖓᔪᖃᐅᑎᓄᑦ ᐊᑭᓕᒃᓴᖅᑖᕈᑎᑦ ᑎᒍᒻᒥᔪᓄᑦ. 

 

III. ᐱᔪᓐᓇᖅᑎᑦᑎᓂᖅ 

 

ᑕᒪᕐᒥᒃ ᐊᐅᓚᑦᑎᓂᕐᒧᑦ ᐊᑭᓕᖅᑐᖅᑕᐅᔭᕆᐊᖃᖅᑐᓄᑦ ᒪᓕᑦᑎᐊᕆᐊᖃᖅᑐᑦ ᐅᑯᓄᖓ ᐱᔪᓐᓇᐅᑎᖃᖅᑐᓄᑦ ᐃᓕᖓᔪᑦ ᐅᑯᓇᓕ 

ᐊᑭᓕᖅᑐᕈᑕᐅᔭᕆᐊᖃᖅᑐᓄᑦ ᑮᓇᐅᔭᓄᑦ ᐊᑐᐊᒐᓂ. 

 

ᑭᓇᑐᐃᓐᓇᖅ ᐃᒪᓐᓇᐃᑦᑐᓐᓇᔾᔮᖏᑦᑐᖅ ᐊᑐᕐᓗᓂ ᑮᓇᐅᔭᓂᒃ ᐱᔪᓐᓇᐅᑎᖃᕋᓗᐊᕐᓗᓂ ᐱᓪᓗᒋᑦ ᐊᑭᓕᒐᒃᓴᒧᑦ ᐃᒪᓐᓇ ᓇᖕᒥᓂᖅ 

ᐃᖕᒥᓄᑦ ᐃᑲᔫᑎᒋᓂᐊᖅᐸᒍ, ᑐᕌᕐᓗᓂ ᐃᖕᒥᓄᑦ ᐅᕝᕙᓘᓐᓂᑦ ᐃᖕᒥᓅᙱᒃᑲᓗᐊᖅᐸᑦ. 

 

ᑭᓯᐊᓂ ᐅᑯᐊ ᐊᑭᓕᒐᒃᓴᑦ ᑮᓇᐅᔭᐃᑦ ᑐᕌᖅᐸᑕ ᐊᒃᑐᐊᓗᑎᒃ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᐅᓚᓂᐅᔪᓂᒃ ᐊᒻᒪᓗ 

ᐱᓕᕆᐊᖑᔪᓄᑦ ᐊᑭᓕᒃᓴᖅᑖᕈᑎᒋᔪᓐᓇᖅᑕᖏᑦ ᐊᑐᕐᓗᒍ ᑎᒥᐅᔪᑦ ᐃᓕᑕᕆᔭᐅᓯᒪᔪᒧᑦ ᐊᑭᓕᒃᓴᖅᑖᕈᑎ.  ᑮᓇᐅᔭᓂᑦ 

ᑎᒍᓯᔾᔪᑕᐅᔪᓐᓇᖏᑦᑐᑦ ᐅᑯᓇᖓᑦ ᑎᒥᐅᔪᒧᑦ ᐃᓕᑕᕆᔭᐅᓯᒪᔪᒧᑦ ᐊᑭᓕᒃᓴᖅᑖᕈᑎᓂ ᕿᓪᓚᔪᑭᐊᓂᑦ ᑭᓯᐊᓂ ᐃᙱᕐᕋᑎᓪᓗᒋᑦ 

ᑐᐊᕕᕐᓇᖅᑐᖃᕐᓂᖅᐸᑦ (ᐆᒃᑑᑦ. ᐊᓯᐅᔨᔪᖃᖅᐸᑦ ᑮᓇᐅᔭᒃᑯᕕᐊᓂᒃ). 

 

IV. ᐅᓂᒃᑳᕈᑎᑦ ᐊᒻᒪᓗ ᖃᐅᔨᓴᕈᑎᒃ ᐊᑐᖅᑕᓄᑦ ᓈᒻᒪᖕᒪᖓᑕ 

 

ᑎᒍᒻᒥᔪᑦ ᐊᑎᓕᒃᓴᖅᑖᕈᑎᓂᒃ ᐊᑐᖅᑎᓪᓗᒋᓪᓗ ᐊᑭᓕᒃᓴᖅᑖᕈᑎᓂᒃ ᐃᒪᓐᓇ ᐱᖁᔭᐅᔪᑦ  ᐊᒻᒪᓗ ᐱᓗᑎᒃ ᐊᔾᔨᐊᓂᒃ 

ᐊᑭᓕᒃᓴᖅᑖᕈᑎᐊᓂᒃ ᓂᐅᕕᖅᑎᓪᓗᒍ ᐊᒻᒪᓗ ᑕᒪᐃᓐᓂᒃ ᐊᓯᖏᓐᓂᒃ ᐊᒃᑐᐊᔪᓂᒃ ᐸᐃᑉᐸᓂᒃ (ᐆᒃᑑᑦ, ᓯᓂᒃᑕᕐᕕᓄᑦ ᐊᑭᓕᐅᑎᑦ 

ᐅᕝᕙᓘᓐᓃᑦ ᓂᕆᕝᕕᖕᒧᑦ ᐊᑭᓕᐅᑎᑦ) ᐊᑐᖅᑕᐅᔪᑦ ᐃᒪᓐᓇ ᖃᐅᔨᓴᕈᑎᓄᑦ ᐊᑐᖅᑕᓄᑦ ᓈᒻᒪᒃᓯᓕᕈᑎᒃᓴᓂᒃ 

ᑕᐃᒃᑯᐊᖑᒐᓗᐊᕐᒪᖔᑕ. 

 

ᐊᑭᓕᒃᓴᖅᑖᕈᑎᓂᒃ ᐱᓯᒪᔪᑦ ᐃᒪᓐᓇ ᐱᖁᔭᐅᔪᑦ ᓇᓗᓇᐃᔭᐃᕙᒃᓗᑎᒃ ᐱᔾᔪᑎᓂᒃ ᐊᑐᖅᑎᐅᑎᓪᓗᒋᑦ ᐊᑭᓕᒃᓴᖅᑖᕈᑎᓂᒃ ᒪᑯᓄᖓ 

ᖁᕕᐊᓚᓐᓂᕐᒧᑦ ᐊᑐᖅᑕᐅᔪᕕᓂᐅᔪᓂᒃ ᐊᑭᓕᐅᑎᐊᑕ ᐊᔾᔨᐊᓂᒃ ᐸᐃᑉᐹᑎᒍᑦ ᐱᓗᑎᒃ ᐱᒋᐊᖅᑎᓪᓗᒍ ᓯᕗᓂᐊᓂᒃ. 

ᑐᑭᓯᒋᐊᕈᑎᒃᓴᑦ ᐱᓪᓗᒋᑦ ᖃᐃᖁᔭᐅᓯᒪᔪᑦ ᐊᒻᒪᓗ ᓱᓇᒧᑦ ᖃᑎᒪᓂᖃᕐᒪᖔᑕ/ᐱᕕᒃᔪᐊᕈᑎᑦ ᐃᓚᖃᕆᐊᖃᖅᑐᑦ ᓱᓕᔾᔪᑎᐊᓂᒃ 

ᐊᑭᓕᕈᑎᐊᑕ ᒥᒃᓵᓄᑦ ᐱᓂᕋᕈᑎᐊᓄᓪᓗ ᐊᑭᓖᓪᓗᓂ. 

 

ᐱᔭᕌᖓᑕ ᑕᖅᑭᑕᒫᑦ ᐊᑭᓕᒃᓴᖅᑖᕈᑎᓄᑦ ᓇᓗᓇᐃᔭᖅᓯᒪᔪᓂᒃ ᐊᑐᖅᑕᕕᓂᖏᓐᓄᑦ, ᐅᑯᐊ ᐱᓕᕆᕝᕕᐊᑦ ᑮ$ᓇᐅᔭᓕᕆᔨᒃᑯᑦ 

ᐱᓕᕆᐊᖃᕐᓂᐊᖅᑐᑦ ᐊᑭᓖᓂᕐᒥᑦ ᓇᓗᓇᐃᔭᖅᓯᒪᔪᓄᑦ ᐃᙱᕐᓇᖅ ᐃᒪᓐᓇ ᕿᑐᕐᖏᐅᕈᑎᓄᑦ ᖄᖓᒍᑦ ᐊᑭᓖᑎᑦᑎᑕᐃᓕᓂᕐᒧᑦ. 

ᑮᓇᐅᔭᓕᕆᔾᔪᑎᑦ ᐱᓕᕆᐊᖑᔪᑦ ᐃᓕᖓᓂᖏᑦ ᐊᑭᓖᑎᑦᑎᓂᐊᖅᑐᑦ ᐃᓗᐃᑦᑐᒥᑦ ᐊᖏᓂᐊᓂᒃ ᓇᓗᓇᐃᖅᓯᒪᔪᑦ ᐱᓪᓗᒋᑦ 

ᐊᑭᓕᒃᓴᖅᑖᕈᑎᖃᖅᑐᒧᑦ ᐊᑭᓕᒐᒃᓵᓄᑦ ᐅᕝᕙᓘᓐᓃᑦ ᐱᓕᕆᕝᕕᒃ ᑮᓇᐅᔭᓕᕆᔨᒃᑯᓐᓂ ᑮᓇᐅᔭᖁᑎᖏᓐᓂᒃ ᑭᓯᐊᓂ 

ᓇᓗᓇᐃᔭᖅᓯᒪᔪᑦᖑ ᑭᖑᓂᐊᒍᑦ ᐋᖅᑭᒃᑕᐅᓚᐅᖅᑎᓪᓗᒋᑦ ᓱᓕᓂᖏᓐᓂᒃ ᓇᓕᒧᖏᑦ ᐊᑭᓕᒐᒃᓴᑦ.  

 

ᐱᓕᕆᕝᕕᐊᑦ ᑮᓇᐅᔭᓕᐊᕆᔨᒃᑯᑦ ᐊᑐᐃᓐᓇᕈᐃᓂᐊᖅᑐᖅ ᐊᑭᓕᒃᓴᖅᑖᕈᑎᖃᖅᑐᒥᑦ ᐊᔾᔨᐊᓂᒃᓗ ᓇᓗᓇᐃᖅᓯᒪᔪᑦ ᐃᙱᕐᓇᖅ 

ᐱᑐᐊᖅᐸᔾᔪᒃ. ᐱᔭᒃᓴᖃᕐᕕᐊᓕ ᓇᖕᒥᓂᖅ ᐊᑭᓕᒃᓴᖅᑖᕈᑎᓕᒃ ᕿᒥᕐᕈᓗᒋᑦ ᐊᒻᒪᓗ ᓇᓕᒧᓕᖅᑎᓯᒪᓗᒋᑦ ᐊᑭᓕᒐᒃᓴᓄᑦ ᐃᓕᐅᔭᓯᓚᑦ 

ᓱᓕᒐᓗᐊᕐᒪᖔᑕ ᓇᓗᓇᐃᖅᓯᒪᔪᓂ. 

 

ᐊᑭᓕᒃᓴᖅᑖᕈᑎᖃᖅᑐᖅ ᕿᑉᓚᔪᑭᐊᕐᒥᑦ ᐊᑐᓃᖅᑕᕐᓗᒋᑦ ᐊᑭᓕᒐᒃᓴᖏᑦ ᓇᓗᓇᐃᖅᓯᒪᔪᓂᒃ ᑕᑕᑎᕈᑎᒥ ᐊᑐᐃᓐᓇᕈᖅᑕᐅᓯᒪᔪᒥ, 

ᐱᓕᕆᐊᖃᖅᓂᐊᖅᑐᖅ ᓇᓗᓇᐃᔭᖅᓯᒪᔪᓂᒃ, ᓇᓗᓇᐃᕐᓗᒋᑦ ᐊᑭᓕᒐᒃᓴᓄᑦ ᑮᓇᐅᔭᒃᑯᕕᐊ, ᐊᒻᒪᓗ ᐃᓚᓕᐅᑎᓯᒪᔪᑦ 

ᐊᑭᓕᒃᓴᖅᑖᕈᑎᖏᓐᓄᑦ ᐸᐃᑉᐹᑦ ᐊᑐᕐᓂᑯᖏᓐᓄᑦ ᐊᑭᓕᒃᓴᒧᑦ. ᐅᑯᐊ ᓇᓕᒧᓕᖅᑎᒍᑎᑦ ᐊᑭᓕᒐᒃᓴᓄᑦ ᐅᑎᖅᑎᑕᐅᔭᕆᐊᖃᖅᑐᑦ 

ᐱᓕᕆᕝᕕᐊᓐᓄᑦ ᑮᓇᐅᔭᓕᕆᔨᒃᑯᑦ ᐃᓗᐊᓂ ᐅᑉᓗᐃᑦ ᖁᓕᑦ ᐱᓚᐅᖅᑎᓪᓗᓂᖏᑦ ᐊᑭᓕᒃᓴᑦ ᐆᒪ ᐊᑭᓕᒃᓴᖅᑖᕈᑎᖃᖅᑑᑉ.  

 

ᐊᑭᓕᒃᓴᖅᑖᕈᑎᓕᒃ ᕿᑉᓚᔪᑭᐊᕐᒥᑦ ᓇᓗᓇᐃᖅᓯᔭᕆᐊᖃᖅᑐᖅ ᓇᓪᓕᐊᓐᓂᑐᐃᓐᓇᖅ ᐊᔾᔨᒌᖏᑦᑐᖅᑕᖃᖅᐸᑦ ᐅᑯᐊ ᐃᓗᐊᓂ 

ᓇᓗᓇᐃᖅᓯᒪᔪᑦ ᐊᒻᒪᓗ ᑎᑎᖅᑐᖅᓯᒪᔭᖏᓐᓂᒃ ᐊᑭᓕᒃᓴᖅᑖᕈᑎᒋᓯᒪᔭᖏᓐᓄᑦ. 

 

ᐱᓯᒪᓕᖅᑎᓪᓗᒋᑦ ᐊᔾᔨᒋᓐᓂᒃ ᐅᑯᐊ ᓇᓕᒧᓕᖅᑎᓯᒪᔪᓂᒃ ᐊᑐᖅᑕᐅᔪᕕᓂᕐᒧᑦ ᐆᒧᖓ ᐊᑭᓕᒃᓴᖅᑖᕈᓕᖕᒧᑦ ᕿᑉᓚᔪᑭᐊᕐᒧᑦ, 

ᐱᓕᕆᕝᕕᐊᑦ ᑮᓇᐅᔭᓕᕆᔨᒃᑯᑦ ᐋᖅᑭᒃᓱᐃᓂᐊᖅᑐᑦ ᑮᓇᐅᔭᓕᕆᔾᔪᑎᓄᑦ ᐃᓕᖓᔪᓂᒃ ᐲᔭᐃᓗᑎᒃ ᖄᖓᒍᑦ ᐊᑭᓕᕈᑎᕕᓂᖅ 

ᑕᐃᑦᓱᒪᖓᑦ ᐊᑭᓕᒃᓴᖅᑖᕈᑎᓕᖕᒥᑦ ᖀᑉᓚᔪᑭᐊᒥᑦ ᐊᑭᓕᕆᐊᓕᒃ ᐊᑭᓕᒃᓴᖅ ᑮᓇᐅᔭᒃᑯᕕᐊᓂ ᐊᒻᒪᓗ ᐊᑭᓕᒐᒃᓴᑦ 

ᐃᓕᖓᕝᕕᒻᒪᕆᐊᓄᑦ ᑮᓇᐅᔭᓄᑦ ᐃᓕᔭᐅᓗᓂ. 

 

ᕿᒥᕐᕈᐃᓂᖅ ᒪᓕᒃᑕᐅᓂᐊᓂᒃ ᐆᒪ ᐊᑐᐊᒐᐅᑉ ᐃᓕᖓᓂᐊᓄᑦ ᐅᑯᓄᖓ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᐃᒪᓐᓇᐃᓐᓂᐊᖅᑐᖅ 

ᐱᓕᕆᐊᕆᔭᐅᖃᑦᑕᕐᓗᓂ ᐊᑐᓂᑦ ᐊᐅᓚᑦᑎᔨᑦ ᑲᑎᒪᓂᐊᓐᓂᒃ. ᐅᓇ ᑎᑎᕋᕐᕕᖕᒥ ᐊᐅᓚᑦᑎᔨᒻᒪᕆᒃ ᐃᒪᓐᓇᐃᓐᓂᐊᖅᑐᖅ 

ᕿᒥᕐᕕᕙᒃᓗᓂ ᒪᓕᒃᑕᐅᓂᐊᓂᒃ ᐆᒪ ᐊᑐᐊᒐᐅᑉ ᐊᓯᖏᓐᓄᑦ ᑎᒍᒻᒥᔪᓂᒃ ᐊᑭᓕᒃᓴᖅᑖᕈᑎᓂᒃ ᐊᑯᓚᐅᑦᑐᒥᑦ. 

 

V. ᐅᑎᖅᑎᓂᖅ  

 

ᑎᒥᐅᔪᓄᑦ ᐊᑭᓕᒃᓴᖅᑖᕈᑎᑦ ᕿᑉᓚᔪᑭᐊᓄᑦ ᑐᓂᔭᐅᓯᒪᔪᑦ ᐅᑯᐊ ᐊᐅᓚᑦᑎᔨᑦᐅᓂᕐᒧᑦ ᑲᑎᒪᔨᑦ ᐊᖓᔪᖃᐅᑎᑦ, ᐊᑭᓕᒃᓴᓄᑦ ᖄᒐᒍᑦ 

ᐃᓕᔭᐅᓯᒪᔪᑦ ᐊᑭᓕᒃᓴᖅᑖᕈᑎᒧᑦ ᕿᑉᓚᔪᑭᐅᒧᑦ ᓇᓗᓇᐃᖅᓯᒪᔪᖏᓐᓂ ᐊᐱᖅᑯᑎᖃᕐᕕᐅᒃᐸᑦ ᐅᑯᓄᖓ ᐱᓕᕆᕝᕕᐊᓐᓄᑦ 

ᑮᓚᐅᔭᓕᕆᔨᒃᑯᑦ, ᑐᑭᒧᐊᒃᑎᑦᑎᔨᐊᑦ ᑮᓇᐅᔭᓕᕆᔨᒃᑯᓐᓂ ᑐᓂᓯᓂᐊᖅᑐᖅ ᐆᒧᖓ ᖃᐅᔨᒃᑲᐃᓂᒃᒧᑦ ᑎᑎᕋᕐᕕᖕᒥ 

ᐊᐅᓚᑦᑎᔨᒻᒪᕆᖕᒧᑦ. ᐅᑯᓇ ᑎᑎᕋᕐᕕᖕᒥ ᐊᐅᓚᑦᑎᔨᒻᒪᕆᒃ ᐅᖃᖃᑎᖃᕆᐊᕐᓂᐊᖅᑐᖅ ᐊᑭᓕᒃᓴᖅᑖᕈᑎᖃᖅᑐᒥᑦ ᕿᑉᓚᔪᑭᐊᒥᑦ 

ᑐᑭᓯᒋᐊᕐᓗᓂ ᐊᑐᖅᑕᕕᓂᖏᓐᓄᑦ ᐊᑭᓕᒐᒃᓴᓄᑦ ᐊᒻᒪᓗ ᐱᐊᓂᒃᑕᐅᓇᓱᐊᖅᑎᓪᓗᒍ ᐊᑭᓕᖅᑕᐅᓂᐊᕐᓂᐊᓄᑦ ᐊᕝᕙᓘᓐᓃᑦ 

ᕿᐱᓗᒃᑕᐅᓂᐊᖅᐸᓪᓘᓐᓃᑦ ᐊᑭᓕᒐᒃᓴᖅ ᐊᑐᖅᑕᕕᓂᐊᓄᑦ. ᑕᒪᐃᓐᓄᓂᑦ ᐊᓯᖏᓐᓄᑦ ᐊᑭᓕᒃᓴᖅᑖᕈᑎᑦ, ᑐᑭᒧᐊᒃᑎᑦᑎᔨ 

ᖖᓇᐅᔭᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᐃᓚᖏᖅᑎᐊ ᐅᖃᖃᑎᖃᕐᓂᐊᖅᑐᖅ ᐊᑭᓕᒃᓴᖅᑖᕈᑎᓕᖕᒥᑦ ᕿᑉᓚᔪᑭᐊᒥᑦ ᑐᒃᓯᐊᕐᓂᕐᒧᑦ 

ᐅᕝᕙᓘᓐᓃᑦ ᐊᖅᑭᒃᓯᖃᑎᒋᒋᐊᕐᓗᒍ ᓇᓪᓕᐊᑐᐃᓐᓇᖅ ᐊᐱᖅᑯᑎᐅᔪᓄᑦ ᐊᑭᓕᒐᒃᓴᓄᑦ. 

 

ᖃᖓᑐᐃᓐᓇᖅ ᐃᓕᑕᕆᔭᐅᓯᒪᔪᒧᑦ ᑎᒥᐅᔪᑦ ᐊᑭᓕᒃᓴᖅᑖᕈᑎᑦ ᕿᑉᓚᔪᑭᐊᒧᑦ ᐊᑐᑦᑎᐊᖅᑕᐅᓯᒪᙱᑉᐸᑦ ᓇᖕᒥᓂᖅᓱᕈᑎᒋᓗᒍ 

ᓂᐅᕕᖅᐸᑦ, ᐅᕝᕙᓘᓐᓃᑦ ᐊᑭᓕᒃᓴᑖᕈᑎᒋᔮ ᕿᐱᓗᒃᑕᐅᒃᐸᑦ ᑎᒥᐅᔪᒧᑦ ᐃᓕᑕᕆᔭᐅᓯᒪᔪᒧᑦ ᐊᑭᓕᒃᓵᖅᑖᕈᑎᒋᔮ, ᐅᓇ 

ᐊᑭᓕᒃᓴᖅᑖᕈᑎᖃᖅᑐᖅ ᕿᑉᓚᔪᑭᐊᒧᑦ ᐊᑐᐃᓐᓇᕈᐃᔭᕆᐊᖃᖅᑐᖅ ᐃᓗᐃᑦᑐᒥᑦ ᐅᑎᖅᑎᑦᑎᔾᔪᑎᐊᓂᒃ ᑮᓇᐅᔭᑎᒍᑦ ᐅᑯᓄᖓ 

ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐃᓚᓕᐅᑎᓯᒪᓗᒋᑦ ᓵᒻᒪᓯᓕᖅᓯᒪᔪᑦ ᐊᑐᖅᑕᖏᓐᓄᑦ ᐅᓂᑉᑳᒃᑯᑦ ᐃᓕᖓᓗᑎᒃ. ᑎᒍᒻᒥᔨ 

ᐊᑭᓕᒃᓴᖅᑖᕈᑎᒥᑦ ᑐᖓᐅᑦᑎᒃᐸᑦ ᑕᐃᒪᓐᓇᐃᓕᐅᕆᐊᒃᓴᖅ, ᑕᐃᒪᐃᑦᑐᖅ ᐊᖏᓂᐊᒃ ᑮᓇᐅᔭᑎᒍᑦ ᐲᔭᖅᑕᐅᓂᐊᖅᑐᖅ ᑎᒍᒻᒥᔨᐅᑉ 

ᐊᑭᓕᒃᓴᖅᑖᕈᑎᒥᑦ ᑮᓇᐅᔭᓕᐊᖏᓐᓂᒃ ᐅᕝᕙᓘᓐᓃᑦ ᐅᑎᖅᑎᑕᐅᓇᓱᐊᕐᕈᑎᓂᒃ ᐊᓯᐊᒍᑦ ᒪᓕᒐᓕᕆᓂᕐᒧᑦ ᐊᑐᕐᓗᑎᒃ. 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009) 

 

 


